
GOUVÈNÈ CUOMO ANONSE ADOPSYON AMANNMAN KONSTITISYONÈL AK DISPOZISYON JIRIDIK KI FÈ 

REFÒM PÈMANAN NAN PWOSESIS RE‐DEKOUPAJ ELEKTORAL 

 

Jodi a, Gouvènè Andrew M. Cuomo te anonse adopsyon amannman konstitisyonèl ak dispozisyon 

 jiridik ki fè refòm nan pwosesis re‐dekoupaj elektoral nan Eta New York. Pou fè sa, li mete yon pwen 

final nan trikaj elektoral mounpa pou bay pwoteksyon, yon sitiyasyon ki gaye nan pwosesis depi plis 

pase yon syèk.  

 

Gouvènè Cuomo di konsa, “Akò sa a pral fè refòm pèmanan nan pwosesis re‐dekoupaj elektoral nan 

New York pou mete yon pwen final nèt nan enterè pèsonèl ak nan trikaj elektoral mounpa. Avèk lejislati 

a ki dakò pou adopte amannman konstitisyonèl istorik sa a de fwa nan yon dat espesifik, epi ki dakò pou 

adopte yon lwa sevè ki montre amannman an, nou pran yon gwo mezi pou finalman fè refòm nan 

pwosesis re‐dekoupaj elektoral eta a ki an dezòd. Kounye a, New York se yon eta prensipal pami kantite 

eta k ap ogmante nan fè refòm nan pwosesis re‐dekoupaj elektoral yo nan yon efò pou sispann trikaj 

elektoral.” 

 

Dr. Michael MacDonald, Pwofesè Asosye Gouvènman ak Politik, George Mason University ak Atache 

Siperyè pou Rechèch non‐rezidan, Brookings Institution, di konsa, “Gras ak pozisyon prensip Gouvènè 

Cuomo ak volonte lejislati a pou bliye kalkil politik imedyat yo, Nouyòkè yo gen yon posiblite yo pa t 

janm jwenn pou fè yon amelyorasyon pèmanan nan pwosesis trase limit politik pou pi byen satisfè 

bezwen kominote New York yo sou dezi politisyen yo. Sa a se yon devlopman ki enteresan toutbon. Nan 

istwa politik ameriken, pa t janm gen yon gouvènè k negosye yon refòm re‐dekoupaj elektoral konsa 

avèk lejislati a nan mitan batay pou pouvwa sa a depi dizan. Amannman konstitisyonèl yo anonse jodi a 

pral pote endepandans ak ekite ki trè nesesè nan pwosesis re‐dekoupaj elektoral la nan New York.” 

 

Akò yo anonse jodi a gen ladan twa (3) eleman, ki prezante konsa:  

 

Amannman Konstitisyonèl: Sena a ak Asanble a te dakò pou entwodui yon rezolisyon pandan sesyon sa 

a k ap amande Konstitisyon Eta a pou kreye yon nouvo pwosesis re‐dekoupaj elektoral pou alafwa liy 

distri lejislati ak liy distri kongrè. Lwa a apa yo diskite sou li anba la a egzije pou toulède chanm yo 

adopte amannman yon dezyèm fwa anvan dat 30 janvye 2013, kote y ap mete li sou vòt nan eta a pou 



 

Haitian Creole 

elektè yo apwouve li. Amannman konstitisyonèl la pral fè refòm nan pwosesis re‐dekoupaj la nèt apati 

pwochen sik la nan 2020‐22 konsa:  

Komisyon Endepandan pou Re‐Dekoupaj Elektoral. Amannman konstitisyonèl la egzije 

deziyasyon yon komisyon endepandan pou re‐dekoupaj elektoral pou trase liy distri a. Komisyon 

an dwe gen dis (10) manm ladan: de (2) manm chak nan kat (4) dirijan lejislati a dwe deziyen, epi 

de (2) manm ki dwe deziyen selon chwa omwen senk (5) nan manm sa yo. Okenn nan de (2) 

manm sa yo pa t dwe anwole manm nan swa de (2) gwo pati politik yo nan Eta New York nan 

dènye senk (5) ane yo, epi swa asanble dwe deziyen yon manm oswa dirijan minorite a dwe 

apwouve de (2) manm sa yo. Poutèt sa, konpozisyon komisyon an ap asire wòl enpòtan ki pa t 

janm genyen anvan nan trase liy distri a pou konferans pati minoritè a epi pou sitwayen ki pa 

manm nan okenn gwo pati politik.  

 

Answit, amannman an egzije pou komisyon an endike “divèsite sitwayen eta a anrapò 

avèk ras, gwoupe etnik, sèks, lang, ak pozisyon jewografik”, epi pou otorite ki fè 

deziyasyon yo dwe konsilte avèk òganizasyon ki devwe pou pwoteje dwa vòt minorite yo 

ak lòt elektè yo konsènan deziyasyon yo fè a. Manm komisyon an dwe se elektè ki enskri 

nan Eta New York, men, nan twa (3) dènye ane yo, yo pa t dwe (a) manm lejislati eta a 

oswa kongrè a oswa yon ofisyèl eta a oswa madanm/mari nenpòt ofisyèl eli sa yo, (b) 

yon ofisye oswa anplwaye eta a, oswa yon anplwaye lejislati a; (c) yon manm gwoup 

presyon ki anrejistre; oswa (d) yon prezidan pati politik. Ansanm, egzijans sa yo ap asire 

manm komisyon an endepandan, reprezantan kominote divès Eta a, ak sansib pou 

enpòtans kritik pou elektè yo nan liy distri ki onèt ak kòrèk. 

Règ Komisyon an pou Vote Pral Asire Endepandans Epitou Règ yo Pral Limite Trikaj Elektoral 

Mounpa. Pou apwouve yon plan dekoupaj elektoral, komisyon endepandan pou re‐dekoupaj 

elektoral la egzije vòt omwen sèt (7) nan dis (10) manm li yo pou sipòte plan an. Si pòtpawòl 

asanble a ak prezidan pwovizwa sena a se manm de (2) pati politik diferan, lè sa a sèt (7) oswa 

plis manm ki apwouve yon plan dwe gen ladan omwen yon manm pòtpawòl asanble a deziyen 

ak yon manm prezidan pwovizwa sena a deziyen. Si pòtpawòl asanble a ak prezidan pwovizwa 

sena a se manm menm pati politik, lè sa a sèt (7) oswa plis manm ki apwouve yon plan dwe gen 

ladan yon manm chak nan kat (4) dirijan lejislatif yo deziyen. Règ sa a pou vote a asire omwen 

twa (3) manm komisyon konferans majorite a pa t deziyen nan okenn chanm yo dwe apwouve 

yon plan anvan yo voye plan an nan lejislati a pou yon vòt, yon anpèchman kle pou trikaj politik 

mounpa nan devlopman kat jewografik distri a.  

Komisyon an Dwe Òganize Odyans Piblik ak Divilge Plan Pwovizwa ki gen Tout Done Enpòtan 

Avèk Pi Bon Teknoloji ki Disponib. Pou asire pi bon transparans ak patisipasyon piblik la, 

amannman an egzije pou komisyon an òganize plizyè odyans piblik nan vil ak konte espesifik 

toupatou nan eta a epi, anvan premye odyans lan, avèk pi bon teknoloji ki disponib, komisyon 

an dwe mete adispozisyon piblik la non sèlman plan pwovizwa yo men tou tout done enpòtan yo 

pou fasilite revizyon ak analiz piblik la sou plan sa yo, ak devlopman lòt kalite plan. Dispozisyon 

sa yo pral kreye transparans piblik nan pwosesis re‐dekoupaj elektoral la, epitou y ap asire plan 

final dekoupaj elektoral komisyon an gen ladan tout remak kominote yo ak moun yo toupatou 

nan eta a.  

Pwosesis Estil Iowa pou Jwenn Apwobasyon Lejislati a pou Plan Komisyon ki Deziyen pou 

Diminye Nèt Trikaj Elektoral Mounpa. Apre odyans piblik komisyon an òganize yo, Lejislati a dwe 

resevwa ak apwouve oswa pa apwouve plan komisyon an san amannman an. Si yo rejte premye 

plan komisyon an, komisyon an dwe soumèt yon plan ki amande, epi lejislati a dwe vote li ankò 

san amannman. Si yo rejte dezyèm plan komisyon an tou apre vòt la, chak chanm ka amande 

plan an anvan apwobasyon, sèl eksepsyon ki genyen sèke amannman sa yo dwe respekte 

prensip enpòtan ki endike anwo a, selon lwa yo apwouve apa ansanm avèk rezolisyon sa a, pa 

kapab afekte plis pase de (2) pousan popilasyon nenpòt distri ki nan plan komisyon an. Estrikti sa 

a ap bay restriksyon sevè sou chanjman lejislati a nan plan komisyon an.  

Dwa Vòt Lejislati a Ki Deziyen pou Pwoteje Konferans Minorite epi pou Limite Trikaj Elektoral. 

Dwa vòt espesyal yo ap gouvène vòt chak chanm sou plan komisyon endepandan pou re‐

dekoupaj elektoral pou ka pwoteje konferans minorite ki nan chak chanm epi pou asire onètete 

plan komisyon an lè li egzije pou plis pase yon majorite manm bay apwobasyon yo nan sèten 

sikonstans. Si Pòtpawòl Asanble a ak Prezidan Pwovizwa Sena a se manm de (2) pati politik 

diferan, apwobasyon plan re‐dekoupaj elektoral yon komisyon dwe egzije yon vòt pou sipòte 

apwobasyon omwen yon majorite manm chak chanm. Si Pòtpawòl Asanble a ak Prezidan 

Pwovizwa Sena a se manm de (2) pati politik diferan, apwobasyon plan re‐dekoupaj elektoral 

yon komisyon dwe egzije yon vòt pou sipòte apwobasyon omwen yon majorite manm chak 

chanm. Règ sa a ap anpeche plizyè lòt peryòd dizan vin kalite trikaj politik yon pati pou siprime 

pati minoritè nan yon eta ki simaye nan lòt eta, tankou Texas, lontan sa.   

Kritè Enpòtan pou Entèdi Trikaj Politik Mounpa epi pou Pwoteje Dwa Vòt Minorite ak Kominote 

Enterè yo. Plan re‐dekoupaj komisyon an de trase selon prensip ki bay restriksyon ki pa t janm 

genyen anvan sou trikaj politik mounpa, ak nouvo pwoteksyon pou dwa vòt minorite rasyal ak 

lang, epitou pou kominote enterè ki la yo. An patikilye, komisyon an dwe konsidere si liy distri a 

ta lakòz refi oswa rakousisman dwa vòt minorite rasyal oswa minorite lang, yo pa dwe trase 

okenn distri pou jwenn oswa pou lakòz yon refi oswa rakousisman konsa, epi yo dwe trase distri 

yo pou gwoup minoritè dapre ras ak lang yo jwenn mwens posiblite pou patisipe nan pwosesis 

politik pase lòt manm elektè yo, epi pou eli reprezantan yo chwazi; yo pa dwe trase distri yo pou 

dekouraje konpetisyon oswa pou favorize oswa defavorize reprezantan yo oswa lòt kandida 

patikilye oswa pati politik; pou premye fwa nan konstitisyon an, yo dwe konsidere kominote 

enterè yo lè y a trase liy distri yo; distri yo dwe genyen prèske yon kantite egal abitan, epi 

komisyon an dwe bay eksplikasyon pou nenpòt devyasyon nan yon distri; epitou distri yo dwe 

pre youn ak lòt, yo dwe sere sou fòm ki posib.  

 

Ansanm, prensip sa yo ap konsidere restriksyon ki sevè ak fòmèl pou premye fwa sou 

trikaj politik mounpa; y ap konsidere tou pwoteksyon nan konstitisyon an pou kominote 

minoritè deyò sa ki nan Lwa federal sou Dwa pou Vote ki nan yon pakèt atak legal nan 

tribinal yo. 

Dispozisyon Revizyon Jidisyè Pou Aplike Konfòmite Avèk Pwosesis Endepandan pou Re‐

Dekoupaj Elektoral ak Konfòmite nan Prensip Enpòtan. Si yo ale nan tribinal pou revize liy distri 

a, amannman sa a egzije pou tribinal la jwenn liy sa yo pa valab nan ansanm oswa an pati si yo 

pa respekte dispozisyon pwosedi oswa enpòtan ki nan atik sa a. Ansanm avèk lòt pwoteksyon ki 

endike anwo a, dispozisyon sa a ap ede asire liy distri yo adopte finalman an montre 

endepandans, enkyetid pou dwa vòt gwoup minoritè yo, ak atansyon nan reprezantasyon 

egalego komisyon an dwe bay.  

 

Lwa a: Sena a ak Asanble a te dakò pou entwodui yon lwa toulède chanm yo dwe apwouve, epi lwa a 

endike amannman konstitisyonèl nan tout konsiderasyon, sof pou de (2) lòt eleman. Jan sa endike avèk 

plis detay nan dispozisyon dat lwa a anvigè, lwa a deziyen pou asire, si de (2) chanm yo pa adopte 

amannman konstitisyonèl la pou dezyèm fwa nan ane 2013 malgre angajman piblik la pou fè sa, lwa a ap 

vin anvigè epi lwa a ap fè refòm nan pwosesis re‐dekoupaj elektoral la jan amannman konstitisyonèl la 

te ka fè sa. Answit, dispozisyon sa yo prevwa si nenpòt chanm pa adopte amannman konstitisyonèl la 

yon dezyèm fwa anvan dat 30 janvye 2013, lè sa a chanm sa a dwe pèdi deziyasyon li te fè yo nan 

komisyon endepandan pou re‐dekoupaj elektoral lwa a kreye, epitou gouvènè a ap deziyen manm sa yo 

pito. Sa bay yon avantaj enpòtan pou lejislati a respekte angajman ofisyèl yo pou adopte amannman 

konstitisyonèl la yon dezyèm fwa. 

 

Answit, lwa a gen ladan yon restriksyon sou anpil amannman lejislati a te fè pou yon plan re‐dekoupaj 

elektoral komisyon an te soumèt yon fason pou okenn amannman pa afekte plis pase de (2) pousan 

popilasyon nenpòt distri ki nan plan an. Sa ap asire amannman lejislati a ka chanje, men pa kapab chanje 

liy distri komisyon an nèt. Sa bay tou plis dèle espesifik pou chak etap pwosesis re‐dekoupaj elektoral yo 

mete yon fason ki pi apwopriye nan lwa a olye yo mete li nan konstitisyon an. Yon fason ki enpòtan,  

lòt dispozisyon sa yo ap anvigè si elektè yo apwouve amannman konstitisyonèl la oswa si lwa a vin 

anvigè pito.  

W ap jwenn lòt nouvèl nan sit wèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


